
Kontakte Sekirite Sosyal

VVizite sitwèb nou an
Sitwèb nou an, www.socialsecurity.gov, se yon 

resous ki itil anpil pou enfòmasyon konsènan tout 
pwogram Sekirite Sosyal yo. Nan sitwèb nou an tou, 
ou ka:
•	 Fè aplikasyon pou avantaj pou retrèt, andikap, 

ak Medicare;
•	 Revize Social Security Statement (Deklarasyon 

Sekirite Sosyal) ou;
•	 Jwenn adrès biwo Sikirite Sosyal nan zòn kote 

ou rete a;
•	 Mande pou ranplase kat Medicare ou genyen 

an; epi
•	 Jwenn kopi piblikasyon nou yo.

Pou plis enfòmasyon konsènan ankourajman 
pou travay ak lòt sijè ki nan tiliv sa a, ale nan 
paj espesyal ki genyen nan sitwèb nou an nan 
www.socialsecurity.gov/work. Kèk nan sèvis sa yo 
disponib sèlman nan lang Angle.

Rele nimewo telefòn gratis kote nou 
bay enfòmasyon an

Anplis itilize sitwèb nou an, ou ka rele nimewo 
telefòn gratis kote nou bay enfòmasyon an nan 
1-800-772-1213. Nou kenbe tout koutfil yo an 
sekrè. Si ou pale panyòl, peze 2. Pou tout lòt lang 
yo, peze 1, rete sou liy lan epi rete an silans pandan 
w ap tande mesaj otomatik nou yo nan lang angle 
jiskaske yon ajan reponn. Ajan an ap kontakte yon 
entèprèt pou ede ak koutfil ou a. W ap jwenn sèvis 
entèprèt la gratis. Nou ka reponn kesyon patikilye 
depi 7 a.m. jiska 7 p.m., lendi jiska vandredi. 
Anjeneral, w ap rete tann pandan mwens tan si 
ou rele nan semèn lan apre madi. Anjeneral, w ap 
rete tann pandan mwens tan si ou rele nan semèn 
lan apre madi. Nou ka bay enfòmasyon nan sèvis 
telefòn ki gen mesaj otomatik la nan lang angle 24 
èdtan pa jou. Si ou soud oswa si ou pa tande byen, 
ou ka rele nimewo TTY nou an, 1-800-325-0778.

Nou vle garanti tou ou resevwa sèvis ki egzak epi 
ak anpil respè. Se pou rezon sa a nou fè yon dezyèm 
ajan Sekirite Sosyal suiv kèk koutfil.

http://www.socialsecurity.gov
http://www.socialsecurity.gov/applyforbenefits
http://www.socialsecurity.gov/myaccount
http://www.socialsecurity.gov/locator
http://www.socialsecurity.gov/medicarecard
http://www.socialsecurity.gov/work

Kijan pou jwenn avantaj pou 
andikap? Nou ka ede ou ale nan 
travay

Si w ap resevwa avantaj pou andikap, 
nou gen bòn nouvèl pou ou.Pwogram 
Sekirite Sosyal genyen pou ankourajman 
pou travay ak pwogram Tikè pou travay yo 
ka ede ou si ou enterese travay.

Gen règleman espesyal ki rann li posib 
pou moun k ap resevwa avantaj Sekirite 
Sosyal pou andikap oswa moun k ap resevwa 
Revni Anplis pou Sekirite (SSI) travay epi 
toujou resevwa peman yo chak mwa.

Epi, si ou pa ka kontinye travay poutèt 
eta maladi ou, avantaj ou yo ka rekòmanse 
ankò—ou kapab pa oblije ranpli yon nouvo 
aplikasyon.

Ankourajman pou travay yo se:
•	 Avantaj lajan kach ki kontinye pou yon 

peryòd tan pandan w ap travay;
•	 Medicare oswa Medicaid ki kontinye 

pandan w ap travay; epi
•	 Èd pou edikasyon, fòmasyon ak 

reyadaptasyon pou kòmanse yon nouvo 
kalite travay.
Règleman yo diferan nan Sekirite 

Sosyal ak nan SSI. Nou dekri règleman ki 
genyen nan chak pwogram nan seksyon 
diferan nan tiliv sa a. Ankourajman 
Sekirite Sosyal yo kòmanse nan paj 6, 
epi ankourajman SSI yo kòmanse nan 
paj 11.

Men, kit w ap resevwa Sekirite Sosyal 
kit w ap resevwa SSI, li enpòtan pou fè 
nou konnen tousuit lè ou kòmanse oswa lè 
ou sispann travay, oswa si gen nenpòt lòt 
chanjman ki fèt ki ta ka afekte avantaj ou yo.

Pwogram Tikè pou travay la ka ede 
ou tou si ou ta vle travay.Ou ka resevwa 
reyadaptasyon vokasyonèl, fòmasyon, 
referans pou travay epi lòt sèvis gratis ki bay 
sipò pou travay.Ou pap oblije fè revizyon 
medikal pandan w ap itilize tikè a epi 
pandan w ap fè pwogrè byen vit pou reyalize 
plan ou genyen pou tounen travay la.

Lè ou pare pou eksplore opsyon ou 
genyen pou travay yo, nou gen yon sant pou 
apèl nasyonal kote ou ka pale dirèkteman 
avèk nou konsènan travay, avantaj, oswa 
pwogram ankourajman pou travay.Annik 
rele 1-866-968-7842, lendi jiska vandredi 
ant 8 a.m. ak 8 p.m. EST. Si ou soud oswa 
ou pa tande byen, ou ka rele nimewo TTY 
nou an, 1-866-833-2967. Oswa ou ka rele 
nimewo telefòn gratis nou an epi mande 
Your Ticket To Work (Tikè ou pou travay, 
Piblikasyon Nimewo 05-10061).

Ou ka vizite sitwèb Ticket to Work la nan 
www.choosework.net pou plis enfòmasyon.

Yon koudèy sou ankourajman 
Sekirite Sosyal pou travay

(Règlmen pwogram SSI la kòmanse 
nan paj 11.)

Pèryòd esè nan travay—Peryòd esè 
nan travay la pèmèt ou teste kapasite ou 
genyen pou travay pandan omwen nèf 
(9) mwa.Pandan peryòd esè nan travay 
la, w ap resevwa tout avantaj Sekirite 

http://www.ssa.gov/pubs/EN-05-10061.pdf
http://www.choosework.net

Sosyal kèlkeswa kantite salè ou fè a depi 
ou rapòte aktivite travay ou epi ou toujou 
gen yon ankikap.Nan ane 2013, yon mwa 
esè nan travay se nenpòt mwa kote revni 
total ou depase $750, oswa, si ou fè travay 
endepandan, ou fè plis pase $750 (apre 
depans yo) oswa ou travay plis pase 80 èdtan 
nan pwòp biznis pa ou.Peryòd esè nan 
travay la kontinye jiskaske ou travay pandan 
nèf (9) mwa nan yon peryòd 60 mwa.

Peryòd kalifikasyon pwolonje—Apre 
peryòd esè nan travay la, ou gen 36 mwa 
kote ou ka travay epi ou toujou resevwa 
avantaj yo pandan nenpòt mwa kote ou pa 
fè “gwo” revni. Nan ane 2013, anjeneral nou 
konsidere salè ki depase $1,040 ($1,740 si 
ou avèg) kòm gwo revni.Li pa nesesè pou 
fè yon nouvo aplikasyon oswa pou gen yon 
desizyon sou andikap ou pou ou resevwa 
avantaj Sosyal pou andikap pandan peryòd 
tan sa a.

Reyentegrasyon rapid—Apre nou fin 
sispann avantaj ou yo poutèt ou fè gwo 
revni, ou gen senk (5) ane kote ou ka 
mande pou nou rekòmanse avantaj ou 
yo imedyatman si ou twouve ou nan yon 
sitiyasyon kote ou pa ka kontinye travay 
poutèt eta maladi ou.Ou pap gen pou ranpli 
yon nouvo aplikasyon pou andikap epi ou 
pap gen pou rete tann pou avantaj ou yo 
kòmanse pandan n ap revize eta maladi ou 
pou konnen si ou toujou gen andikap la.

Kontinyasyon 
Medicare—Si avantaj 
Sekirite Sosyal ou pou 
andikap la sispann poutèt 
revni ou, men ou toujou 
gen andikap la, asirans 

gratis Medicare Pati A ba ou a ap kontinye 
pandan omwen 93 mwa apre peryòd esè 
nan travay ki dire nèf (9) mwa a.Apre sa, 
ou ka achte asirans Medicare Pati A si ou 
peye yon prim asirans chak mwa.Si ou gen 
asirans Medicare Pati B, ou ka kontinye 
peye prim asirans lan.Si ou vle sispann 
asirans Pati B ou la, ou dwe mande sa alekri.

Depans pou travay ki fèt poutèt 
andikap ou—Si ou travay, ou ka oblije peye 
pou kèk atik ak sèvis moun pa peye si yo pa 
andikape.Pa egzanp, poutèt eta maladi ou, 
ou ka bezwen pran yon taksi pou ale nan 
travay, olye pou pran transpò piblik, oswa 
ou ka peye pou sèvis terapi pou konsèy.Nou 
ka dedui depans sa yo nan revni ou fè chak 
mwa a anvan nou detèmine si ou toujou 
kalifye pou avantaj yo.

Kijan revni ou afekte avantaj 
Sekirite Sosyal ou

Pandan peryòd esè nan travay la, pa gen 
limit sou revni ou.Pandan peryòd 36 mwa 
pou kalifikasyon pwolonje a, òdinèman 
ou pa ka fè pi plis pase $1,040 nan yon 
mwa, sinon avantaj ou yo ap sispann.Men, 
nou dedui depans ou fè pou travay poutèt 
andikap ou a lè nou konte revni ou.Si ou 
gen depans anplis pou travay, revni ou ka 
pi plis anpil pase $1,040 anvan yo afekte 
avantaj ou yo.Òdinèman, montan revni ki 
pi plis anpil la ogmante chak ane.

Nou dedui depans ou fè pou travay 
poutèt andikap la nan revni ou anvan 
nou detèmine si ou toujou kalifye pou 
avantaj yo. Nan depans sa yo, kapab gen 
pri li koute pou nenpòt atik oswa sèvis ou 
bezwen pou travay, menm si atik la oswa 

sèvis la itil ou tou nan lavi ou chak jou.  Pa 
egzanp, gen kopeman pou preskripsyon 
pou medikaman, sèvis terapi pou konsèy, 
transpò pou ale nan travay ak soti nan 
travay (nan kèk sikonstans), yon asistan 
pèsonèl oswa yon konseye pou travay, 
yon chèzwoulant oswa nenpòt ekipman 
espesyalize pou travay.

Kisa pou rapòte si w ap travay epi w 
ap resevwa avantaj Sekirite Sosyal 
pou andikap

Si ou resevwa Sekirite Sosyal poutèt yon 
andikap, ou dwe fè nou konnen tousuit lè:
•	 Ou kòmanse oswa sispann travay;
•	 Kisa ou fè nan travay la, orè travay la 

oswa chanjman nan peman; oswa
•	 Ou kòmanse peye depans pou travay 

poutèt andikap ou genyen an.
Ou ka rapòte chanjman nan aktivite 

travay ou nan telefòn, pa lapòs oswa an 
pèsòn. Ou ka jwenn biwo ki nan zòn 
kote ou rete a sou sitwèb nou an nan 
www.socialsecurity.gov.N ap ba ou yon 
resi pou verifye rapò ou la. Kenbe resi sa a 
ansanm ak tout lòt papye enpòtan ki soti 
nan Sekirite Sosyal.

Si ou pèdi travay ou
Si ou pèdi travay ou pandan peryòd esè 

nan travay la, avantaj ou yo pap afekte.
Si ou pèdi travay ou pandan peryòd 36 
mwa kalifikasyon pwolonje a, rele nou epi 
avantaj ou yo ap rekòmanse si ou toujou gen 
andikap la.

http://www.socialsecurity.gov


9

Règleman espesyal pou moun ki 
travay epi ki avèg

Si ou avèg epi ou travay pandan w 
ap resevwa avantaj Sekirite Sosyal, gen 
règleman espesyal.
•	 Ou ka fè jiska $1,740 pa mwa nan ane 

2013 la anvan revni ou ka afekte avantaj 
ou yo.

•	 Si ou fè twò gwo revni pou resevwa 
avantaj pou andikap, ou toujou kalifye 
pou yo “jele” avantaj pou andikap la.Sa 
vle di lè n ap kalkile avantaj w ap resevwa 
nan lavni yo, nou pap konte ane kote ou 
te fè revni ki twò piti oswa ou pat fè revni 
ditou poutèt andikap ou a.
Sa ka ede ou paske avantaj ou yo baze 

sou pi gwo revni ou te fè pandan tout tan ou 
te travay nan lavi ou.Pou plis enfòmasyon 
konsènan règleman espesyal pou moun 
avèg, mande If You Are Blind Or Have Low 
Vision—How We Can Help (Si ou avèg 
oswa ou pa wè byen—Kijan nou ka ede, 
Piblikasyon Nimewo 05-10052).

Yon koudèy sou ankourajman SSI 
pou travay

(Règleman Sekirite Sosyal genyen pou 
andikap kòmanse nan paj 6.)

Kontinyasyon SSI—Nou voye peman 
SSI bay mou ki gen laj 65 an, ki avèg oswa 
andikape epi ki gen ti revni oswa resous 
ba.Si ou andikape epi ou travay malgre 
andikap la, ou ka kontinye resevwa peman 
jiskaske revni ou, lè ou ajoute nenpòt lòt 
revni sou li, depase limit revni SSI yo.Limit 
sa a diferan nan chak eta. Menm si peman 

http://www.ssa.gov/pubs/EN-05-10052.pdf

SSI ou sispann, òdinèman asirans Medicaid 
ou ap kontinye si revni ou pi piti pase nivo 
revni ki genyen nan eta kote ou rete a.

Reyentegrasyon rapid—Si peman ou 
yo sispann poutèt revni ou epi ou vin pa 
kapab travay ankò poutèt eta maladi ou, ou 
ka mande pou nou rekòmanse peman ou 
yo ankò. Ou pap gen pou ranpli yon nouvo 
aplikasyon pou andikap si ou fè demann sa 
a anvan senk (ane) pase, apre mwa avantaj 
ou yo te sispann lan.

Depans pou travay ki fèt poutèt 
andikap ou—Si ou travay, ou ka oblije peye 
pou kèk atik ak sèvis moun pa peye si yo pa 
andikape.Pa egzanp, poutèt eta maladi ou, 
ou ka bezwen pran yon taksi pou ale nan 
travay, olye pou pran transpò piblik, oswa 
ou ka peye pou sèvis terapi pou konsèy.Nou 
ka dedui depans sa yo nan revni ou fè chak 
mwa a anvan nou detèmine si ou toujou 
kalifye pou avantaj yo.

Plan pou reyalize endepandans—Si nou 
apwouve yon plan ou genyen pou travay 
k ap diminye depandans ou sou SSI oswa 
ede ou soti sou lis benefisyè avantaj Sekirite 
Sosyal pou andikap la oswa lis benefisyè 
SSI la, nou pap konte okenn lajan ou itilize 
pou rezon sa a lè n ap kalkile kijan revni ak 
resous ou genyen kounyeya afekte montan 
peman ou yo.Pou plis enfòmasyon, mande 
Working While Disabled—A Guide To 
Plans For Achieving Self-Support (Travay 
pandan ou gen yon andikap—Yon gid 
konsènan plan pou reyalizse endepandans, 
Piblikasyon Nimewo 05-11017).

Elèv andikape—Nou pa konte jiska 
$1,730 nan revni pa mwa ou pandan ane 
2013 la (maksimòm $6,960 pou ane 2013) 

http://www.ssa.gov/pubs/EN-05-11017.pdf

lè nou kalkile montan peman SSI ou, 
si ou poko gen laj 22 an epi ou ale lekòl 
oswa ou ale nan yon pwogram fòmasyon 
regilyèman.

Kijan revni ou afekte 
peman SSI ou yo

Montan peman SSI ou baze sou montan 
lòt revni ou genyen yo.Lè lòt revni ou 
ogmante, òdinèman peman SSI ou yo 
diminye.Kifè, lè ou fè plis pase limit SSI la, 
peman ou yo sispann pou mwa sa yo.Men, 
peman ou yo ap rekòmanse otomatikman 
pou nenpòt mwa kote revni ou diminye 
a mwens pase limit SSI yo.Annik fè nou 
konnen si revni ou diminye, oswa si ou 
sispann travay.

Si sèl revni ou genyen anplis avantaj SSI 
la se lajan ou fè nan travay ou, lè sa a, nou 
pa konte premye $85 revni ou fè pou mwa 
a.Nou dedui 50 santim nan peman SSI ou 
pou chak dola ou fè apre dediksyon $85 a.

Egzanp: Ou travay epi ou fè $1,000 nan 
yon mwa. Ou pa resevwa okenn lòt revni 
apade revni ou ak SSI ou.

 $1,000
  -$85
 $915 divize pa 2 = $457.50
Ou tap dedui $457.50 nan peman SSI ou.
Ou kapab kalifye pou yon “plan pou 

reyalize endepandans” ki pèmèt ou itilize 
lajan ak resous pou yon objektif patikilye 
pou travay.Nou pa konte lajan sa a lè nou 
kalkile kijan revni ak resous ou genyen 
kounyeya afekte montan avantaj ou yo.

Kisa pou rapòte si w ap travay epi w 
ap resevwa SSI

Si ou resevwa SSI, ou dwe fè nou konnen 
tousuit lè;
•	 Ou kòmanse oswa sispann travay;
•	 Kisa ou fè nan travay la, orè travay la 

oswa chanjman nan peman; oswa
•	 Ou kòmanse peye depans pou travay 

poutèt andikap ou genyen an.
Pou rapòte revni ou fè chak mwa ou dwe:

•	 Rele nimewo telefòn gratis nou an nan 
1-800-772-1213 pa pita pase 6yèm jou 
nan mwa pwochen an, oswa

•	 Voye souch chèk travay ou pa lapòs 
oswa pote yo nan biwo nan zòn kote ou 
rete a pa pita pase 10yèm jou nan mwa 
pwochen an.
Ou ka jwenn biwo ki nan zòn 

kote ou rete a sou sitwèb nou an nan 
www.socialsecurity.gov. N ap ba ou yon 
resi pou verifye rapò ou la. Kenbe resi sa a 
ansanm ak tout lòt papye enpòtan ki soti 
nan Sekirite Sosyal.

Pifò moun ki gen telefòn ka rapòte salè 
yo, si yo itilize sistèm mesaj otomatik la 
pou rapòte salè. Lè ou rapòte salè ou fè 
chak mwa nan telefòn, sa ekonomize papye, 
postaj ak tan paske li elimine nesesite ki 
genyen pou fè fotokopi, fax oswa poste prèv 
sou salè ou voye bay biwo nan zòn kote ou 
rete a. Kontakte Sekirite Sosyal pou enskri.

Pou jwenn plis enfòmasyon sou kijan 
pou rapòte revni ou mande Reporting Your 
Wages When You Receive Supplemental 

http://www.socialsecurity.gov

Security Income (SSI) (Kijan pou rapòte salè 
lè w ap resevwa Revni Anplis pou Sekirite, 
Piblikasyon Nimewo 05-10503).

Pandan konbyen tan Medicaid ou 
ap kontinye

Anjeneral, asirans Medicaid ou ap 
kontinye, menm apre pemann SSI ou yo 
sispann, jiskaske revni ou rive yon sèten 
nivo. Nivo sa a varye nan chak eta epi li 
montre pri swen sante koute nan eta kote 
ou rete a. (Nou ka di ou ki nivo Medicaid 
ki genyen nan eta kote ou rete a.) Men, si 
pri swen sante ou koute a depase nivo sa a, 
ou ka gen plis revni epi ou kenbe Medicaid 
ou.Nan pifò eta, pou Medicaid ou kontinye, 
ou dwe
•	 Bezwen li pou travay;
•	 Pa an mezi pou bay tèt ou menm kalite 

asirans medikal la san SSI;
•	 Toujou andikape; epi
•	 Ranpli tout lòt kondisyon pou 

kalifikasyon nan SSI.
Si ou kalifye pou Medicaid dapre 

règleman sa yo, n ap revize ka ou la 
detanzantan pou nou wè si ou toujou gen 
andikap la oswa si ou avèg epi ou toujou fè 
mwens pase nivo revni eta kote ou rete a 
pèmèt la.

http://www.ssa.gov/pubs/EN-05-10503.pdf

